
Na osnovu Statuta Visoke škole za turizam i menadžment Konjic ( u daljnjem tekstu Visoka škola), Upravni  

 
     odbor, na sjednici koja je održana dana 16.02.2015. godine, donosi: 

 
P R A V I L N I K  

o osnovama finansiranja  Visoke škole za turizam i menadžment Konjic 
 

Član 1. 
 
 
Ovim Pravilnikom određuje se:  
- postupak donošenja Budžeta  i rebalansa Budžeta   Visoke škole 
- uslovi sticanja prihoda Visoke škole i raspodjela stečenih prihoda 
- opći uslovi poslovanja redovne  i prateće djelatnosti   
- druga finansijska pitanja 

Član. 2. 
 
Finansiranje  Visoke škole  temelji se na poštivanju finansijskih propisa, vodeći računa o kvaliteti naučnog  i 
nastavnog rada. 

 
Član 3. 

 
Budžet Visoke škole  sadrži sve prihode i rashode, te primitke i izdatke sistematizvane u skladu sa 
finansijskim propisima. 
 

Član  4. 
 
Budžet se donosi  za svaku godinu najkasnije do kraja decembra tekuće godine. 

 
Član  5. 

 
Budžet  Visoke škole  za narednu godinu donosi Upravni odbor na prijedlog Dekana, najkasnije do 31.12. 
tekuće godine. 

 
Član  6. 

 
Tokom godine Upravni odbor  može donijeti  izmjene i dopune (rebalans) Budžeta. 
Do rebalansa Budžeta  dolazi ako dođe do rebalansa bilo kojeg dijela Budžeta koji je sastavni dio Budžeta  
Visoke škole.  

 
 

Član  7. 
Budžet  Visoke škole  se puni iz: 
-sredstava osnivača 
-iz sredstava fondova 
-donacija, oporuka i poklona 
-od školarine 
-prodajom intelektualnih, kulturnih materijalnih i komercijalnih dobara i usluga 
-iz prihoda na osnovu autorskih prava i patenta 
-iz drugih prihoda  predviđenih zakonom 
 
 
 



 
 
 

Član 8. 
 
Budžet Visoke škole  se puni i iz programa dopunske djelatnosti kao što su; seminari, kursevi, ljetne i 
zimske škole, naučni projekti i dr. 

Član  9. 
 
Budžet Visoke škole  može se puniti i iz pratećih djelatnosti kao što su razne priredbe, kulturne i druge 
aktivnosti i sl. 

Član 10. 
 
Iz Budžeta Visoke škole  finansiraju se: 
 
 

- Isplata plata i naknada službenika Visoke škole 
- Pokriće materijalnih troškova 
- Međunarodna saradnja 
- Izdavačka djelatnost 
- Kapitalna ulaganja 
- Sufinasiranje kolaborativnih naučnih programa 
- Razvojni projekti i unapređenje djelatnosti 
- Pokriće dijela troškova studentskog standarda 
- Pokriće ostalih troškova neophodnih za obavljanje djelatnosti  Visoke škole 

 
Član 11.  

 
Finansiranje rada zaposlenika koji su u punom radnom odnosu  vrši se iz budžeta Visoke škole.  
Rad radnika koji su u nepunom radnom odnosu finansirat će se srazmjerno njihovom učešću u radnom 
odnosu, a na temelju istih osnovica. 

Član 12. 
 
O finansiranju rada zaposlenika koji je iznad ili ispod standardnog opterećenja rada zaposlenika pojedinačnu 
odluku na prijedlog  Dekana donosi Upravni odbor Visoke škole. 

 
 

Član 13. 
 
Visoka škola  u svom Budžetu osigurava i troškove poslovanja.  
 
U troškove poslovanja spadaju: 
 
-naknade troškova zaposlenih, službena putovanja, naknade za prijevoz, stručna usavršavanja, rashodi za 
materijal i energiju, uredski materijal i ostali materijalni troškovi, dijelovi za održavanje, rashodi za usluge, 
usluge telefona i pošte, usluge tekućeg investicijskog održavanja, usluge promocije i informisanja, 
komunalne usluge, zdravstvene usluge, intelektualne usluge, kompjuterske usluge, ostale usluge, premije i 
osiguranja, reprezentacije, članarine, kamate i bankarske usluge, te ostale nespomenute usluge. 
 

  
 
 
 
 
 



 
 
 

Član 14. 
 
Na isti način kako se donosi  Budžet, utvrđuje se i Završni račun Visoke škole, u skladu sa zakonskom 
procedurom. 

 
Član 15. 

 
Stupanjem na snagu ovog  Pravilnika prestaju važiti svi ranije doneseni propisi o osnovama finansiranja na 
Visokoj  školi. 
Ovaj Pravilnik stupa na snagu danom donošenja. 

 
 
 Broj: O-51/15 
Konjic, 16.02.2016. godine                 Predsjednik Upravnog odbora 

                                                                                                      Prof.dr Refik Šećibović 
________________________ 

 
 

 


